
 
 

Publicaziuns dalla vischnaunca, jamna 17 

 
Damondas da baghegiar 
 
2020-1016.000 
Datum dalla publicaziun: 24 d’avrel 
Ils patruns:  Matthias e Karin Märki, Angelweg 6, 5603 Staufen 
Object:   Reunir duas habitaziuns tier ina habitaziun enteifer la casa Sulegl, Via Acla 3, 

7180 Disentis/Mustér 
 

2020-3001.000 
Datum dalla publicaziun: 24 d’avrel 
Il patrun: StWEG Cucagna, parcella 680, Via Alpsu 10, 7180 Disentis/Mustér 
Representant Durschei Fiduziaria SA, Via Lucmagn 7, 7180 Disentis/Mustér 
Object:  Nova inscripziun vid la fatschada digl edifeci nr. 780, parcella 680, Via Alpsu 10, 

7180 Disentis/Mustér 
 

Protestas: 
Ils plans da construcziun ein deponi tier l’administraziun communala. L’investa publica cuoza 20 dis dapi il 
datum dalla publicaziun. Eventualas protestas encunter sura damondas da baghegiar ein d’inoltrar a scret 
enteifer 20 dis all’instanza da baghegiar, caum postal 57, 7180 Disentis/Mustér. La protesta sto esser 
motivada e suttascretta dil recurrent ni da siu representant. 
Disentis/Mustér, ils 24 d’avrel 2020 
Uffeci da baghegiar Disentis/Mustér 
 

 
 
Lubientscha da baghegiar 
 
L’instanza da baghegiar ha concediu suandonta lubientscha da baghegiar: 
 
Nr. 2020-1002.000 
Repower, Glennerstrasse 22, 7130 Ilanz: sanaziun dalla reit d’energia e dil conduct d’aua principal, parcellas 
55/65, Via Ansauna, Via Sut Vitg, 7186 Segnas. 
Disentis/Mustér, ils 24 d’avrel 2020 
Uffeci da baghegiar Disentis/Mustér 
 

 
 
Annunzias da baghegiar 
 
All’instanza da baghegiar ein sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts 
projects: 
 
Nr. 2020-2038.000 
Nicola Mercolli e Prema Angelika Gross, Via Sogn Antoni 18, 7182 Cavardiras: sanaziun dil tetg digl edifeci 
nr. 509B sin parcella 2128, Via Sogn Antoni 2, 7182 Cavardiras. 
 
Nr. 2020-2040.000 
Hotel «Alpsu», Annalisa Giger-Sialm, Via Alpsu 4, 7180 Disentis/Mustér: sanaziun dalla cuschina dil hotel 
«Alpsu», parcella 715, Via Alpsu 4, 7180 Disentis/Mustér. 
 
Encunter quellas decisiuns san ins protestar a scret enteifer 20 dis dapi la publicaziun alla suprastonza 
communala. 
Disentis/Mustér, ils 24 d’avrel 2020 
Uffeci da baghegiar Disentis/Mustér 

Elecziuns communalas 2020 
 
Quest atun han liug las elecziuns dils organs communals per la perioda d’uffeci 2021/2024. Per quellas 
elecziuns ha la suprastonza communala fixau ils suandonts datums: 
 
a) Termin d’abdicaziun 
Il termin d’abdicaziun per il cussegl da vischnaunca, la suprastonza communala, il cussegl da scola, la 
cumissiun da gestiun sco era per tuttas ulteriuras cumissiuns e delegaziuns ei vegnius fixaus sin 
venderdis, ils 26 da zercladur 2020. Suenter quei termin vegnan las demissiuns publicadas el «Fegl ufficial 
Surselva». 
 
b) Termin per inoltrar propostas 
Vischinadis ni gruppaziuns da silmeins 15 votantas e votants han la pusseivladad d’inoltrar entochen 30 dis 
avon l’elecziun propostas per candidatas e candidats. Las propostas ein da far en scret e d’inoltrar 
entochen venderdis, ils 28 d’uost 2020, all’administraziun communala. Ufficials che han buca demissiunau 
valan sco proponi. 
 
c) Termin per las elecziuns 
Las elecziuns dils commembers dil cussegl da vischnaunca, dalla suprastonza communala, dil cussegl 
da scola e dalla cumissiun da gestiun han liug dumengia, ils 27 da settember 2020. Las elecziuns da 
tuttas ulteriuras cumissiuns succedan pli tard entras ils gremis cumpetents. 
Suprastonza communala 
 

 
 
Serrada dalla Via Raveras 
 
Il transit Via Raveras–Veier resta serraus/restrenschius 
Muort lavurs da construcziun vid la canalisaziun a Raveras resta il transit per autos e vehichels a motor sur 
la Via Raveras serraus resp. restrenschius. Las lavurs da construcziun entscheivan ils 20 d’avrel e 
cuozan entochen miez fenadur 2020. Igl access per autos e vehichels motorisai alla serenera resp. al 
Center Aua Viva ei adina pusseivels neu dalla Via Cavardiras. Per pedunzs e velocipedists ei il passadi sur 
la Via Raveras adina pusseivels dad omisduas varts. Nus supplichein da risguardar las signalisaziuns 
corrispundentas. Per ulteriur sclariment san ins sevolver tier la survigilonza da bahegiar biro ipz inschigniers 
+ planisaders sa, 081 943 17 22. 
Bien engraziament per Vossa capientscha. 
 
Disentis/Mustér, ils 15 d’avrel 2020 
Uffeci da baghegiar ed infrastructura 
 

 
 
Administraziun communala 
Il spurtegl dall’administraziun communala ei naven da gliendisdis, ils 27 d’avrel 2020, puspei aviarts. Per 
Vossa e nossa protecziun encunter il coronavirus supplichein nus da respectar vinavon las instrucziuns da 
cumportament. 
 
Il temps d’avertura dil spurtegl ei: 
gliendisdis, mardis, mesjamna e venderdis: 9.00–11.30 e 14.00–17.00 
gievgia: 14.00–17.00 (avonmiezdi serrau) 
 
Per evitar il contact persunal sa l’administraziun communala era vegnir contactada via telefon ed e-mail: 
telefon: 081 920 36 36 / e-mail: admin@disentis.ch 
Administraziun communala 

Sanaziun dalla Via Acletta 
Tschancun sbuccada Via Luzzas entochen tier Via Plauncas 
Igl Uffeci cantunal da construcziun bassa dil cantun Grischun preveda la sanaziun dalla via ad Acletta. En 
connex cun la sanaziun dalla via vegnan era ils conducts da provediment e dismessa remplazzai. 
 
Las lavurs vegnan exequidas en treis parts. L’emprema etappa 2020 entscheiva gliendisdis, ils 20 d’avrel 
e cuoza entochen ils 3 da fenadur 2020. Silsuenter suondan mintgamai las lavurs da catramar. 
La secunda etappa ei previda naven dils 17 d’uost entochen ils 16 d’october 2020. 
La tiarza etappa ei previda 2021 e la cuvrida fina sur gl’entir tschancun 2022. 
 
L’emprema etappa (sbuccada Via Luzzas tochen suenter igl access parcadi Utoring) vegn exequida sut 
traffic. Per la secunda e tiarza etappa sto la via vegnir serrada cumpletamein. Duront quei temps vegn 
construiu ina via da sviament per vehichels entochen 3,5 t sur Cuoz. Informaziuns actualas anfleis Vus 
sut: www.strassen.gr.ch 
 
Per damondas stat igl uffeci da construcziun bassa bugen a Vossa disposiziun. Nus engraziein per Vossa 
capientscha e salidein amicablamein. 
 
Uffeci da baghegiar ed infrastructura dalla Vischnaunca da Disentis/Mustér 
Ervin Maissen, 081 920 36 45 
Uffeci da construcziun bassa dil Grischun, district 6 
Christian Gieriet, 079 963 03 80 
 

 
 
Sanierung Aclettastrasse 
 
Abschnitt AS Via Luzzas bis zur Via Plauncas 
Das Tiefbauamt Graubünden beabsichtigt die Sanierung der Aclettastrasse. Im Zuge der Strassensanierung 
werden auch sämtliche Werkleitungen auf diesem Abschnitt erneuert. 
Die Arbeiten werden in drei Bauetappen ausgeführt. Mit der ersten Etappe wird ab 
Montag, 20. April 2020, gestartet und diese dauert bis am 3. Juli 2020. Anschliessend werden die 
Belagsarbeiten ausgeführt. 
Die zweite Etappe beginnt am 17. August und dauert bis am 16. Oktober 2020. 
Die dritte Etappe wird im 2021 ausgeführt. Die Deckbelagsarbeiten über das gesamte Baulos sind für 
2022 vorgesehen. 
 
Die erste Etappe (AS Via Luzzas bis nach der Einfahrt PP Utoring) wird unter Verkehr ausgebaut. Für die 
zweite und dritte Etappe muss die Strasse gesperrt werden. Während dieser Zeit wird eine 
Umfahrungsstrasse für Fahrzeuge bis 3,5 t über Cuoz eingerichtet. Aktuelle Informationen finden sie 
unter: www.strassen.gr.ch 
 
Für Fragen steht Ihnen das Tiefbauamt Graubünden gerne zur Verfügung. 
Wir bedanken uns für Ihr Verständnis und grüssen Sie freundlich. 
 
Bau- u. Infrastrukturamt der Gemeinde Disentis/Mustér 
Ervin Maissen, 081 920 36 45 
Tiefbauamt Graubünden Bezirk 6, Ilanz 
Christian Gieriet, 079 963 03 80 
 

 
 
Biblioteca populara Disentis/Mustér e contuorn 
 
La Biblioteca populara Disentis/Mustér e contuorn ei serrada entochen silmeins ils 8 da zercladur 2020. Ei 
ha liug neginas occurrenzas. Entochen la reavertura dalla biblioteca purschin nus in survetsch d’empustaziun 
e retratga. 
Vus saveis empustar per mail (biblioteca@disentis.ch) ni reservar medias en nies catalog online. 
Empustaziuns che vegnan fatgas tochen gliendisdis-sera san vegnir retratgas mintgamai il mardis denter las 
17.00 e las 17.30 avon la biblioteca. Empustaziuns che vegnan fatgas tochen gievgia-sera san vegnir 
retratgas mintgamai il venderdis denter las 17.00 e las 17.30 avon la biblioteca. 

http://www.strassen.gr.ch/
http://www.strassen.gr.ch/
mailto:biblioteca@disentis.ch

Ulteriuras infos sut www.biblioteca.disentis.ch. La biblioteca digitala, www.dibiost.ch, ei adina aviarta. Sche 
Vus haveis in abonnament dalla biblioteca, sche saveis Vus far diever da quella purschida. Haveis Vus 
interess vid in niev abonnament? Lu astgeis Vus bugen contactar nus per e-mail: biblioteca@disentis.ch. Bia 
plascher da leger e sin bien seveser, il team dalla biblioteca 
 
Die Biblioteca populara Disentis/Mustér ist vorerst bis 8. Juni 2020 geschlossen. Es finden keine 
Veranstaltungen statt. 
Bis zur Wiedereröffnung der Bibliothek bieten wir einen Bestell- und Abholservice an. Sie können Medien per 
E-Mail bestellen (biblioteca@disentis.ch) oder im Online-Katalog reservieren. Bestellungen, die bis 
Montagabend eingehen, können jeweils dienstags zwischen 17 und 17.30 Uhr vor der Bibliothek abgeholt 
werden. Bestellungen, die bis Donnerstagabend eingehen, können jeweils freitags zwischen 17 und 17.30 
Uhr vor der Bibliothek abgeholt werden. Weitere Informationen unter www.biblioteca.disentis.ch. 
Die digitale Bibliothek, www.dibiost.ch, ist immer geöffnet. 
Alle Besitzer eines Familien- oder Einzelabonnements können von diesem digitalen Angebot Gebrauch 
machen. Haben Sie Interesse an einem neuen Abo? 
Bitte kontaktieren Sie uns via Mail: biblioteca@disentis.ch. 
Viel Freude beim Lesen und auf Wiedersehen, das Bibliotheksteam 
 

 
 
Societad sempla Alp Run Mustér 
 
La radunonza generala 2020 vegn spustada. Il termin niev vegn publicaus pli tard el «Fegl ufficial 
Surselva». 
La suprastonza 

http://www.biblioteca.disentis.ch/
mailto:biblioteca@disentis.ch

